
КОМИ РЕСПУБЛИКАЛӦН ОЛАНПАС

Коми Республика мутасын меставывса тӧдчанлуна мупытш участокъясӧн вӧдитчан юкӧнын ӧткымын юалӧм йылысь

Примитӧма Коми Республикаса 

Каналан Сӧветӧн                                                      2012 вося урасьӧм тӧлысь 16 лунӧ

«Му пытшкӧс йылысь» Россия Федерацияса Оланпас серти тайӧ Оланпасыс ладмӧдӧ юалӧмъяс, кутшӧмъяс йитчӧмаӧсь Коми Республика мутасын меставывса тӧдчанлуна мупытш участокъясӧн вӧдитчӧмкӧд.

1 статья. «Му пытшкӧс йылысь» Россия Федерацияса Оланпас серти 101 статьяса 6 пункт серти меставывса тӧдчанлуна мупытш участокъясӧн вӧдитчан праволы подулӧн лоӧ Коми Республикаса Веськӧдлан котырӧн уполномочитӧм  Коми Республикаса олӧмӧ пӧртысь власьт органлӧн решение (водзӧ - Коми Республикаса олӧмӧ пӧртысь власьтлӧн уполномочитӧм орган):

кыдзи аукционлӧн результат серти   сетны Коми Республикаса олӧмӧ пӧртысь власьтлӧн уполномочитӧм  органӧн вынсьӧдӧм  меставывса тӧдчанлуна мупытш участокъяслӧн лыддьӧгӧ пыртӧм меставывса тӧдчанлуна мупытшса участокъясӧн вӧдитчан правосӧ  паськыда тӧдса мупышса озырлунъяс корсьӧм да перйӧм вылӧ либӧ паськыда тӧдса мупышса озырлунъяс геологическӧя туялӧм, корсьӧм да перйӧм вылӧ;

кыдзи сетны меставывса тӧдчанлуна мупытшса участокъясӧн вӧдитчан правосӧ  меставывса да дінмуса тӧдчанлуна мупытш стрӧйбаяс стрӧитӧм да уджӧдӧм вылӧ, мый абу йитчӧма  мупышса озырлунъяс перйӧмкӧд;

кыдзи сетны паськыда тӧдса мупышса озырлуна да   Коми Республикаса олӧмӧ пӧртысь власьтлӧн уполномочитӧм  органӧн вынсьӧдӧм  меставывса тӧдчанлуна мупытш участокъяслӧн лыддьӧгӧ пыртӧм  меставывса тӧдчанлуна мупытш участокӧн вӧдитчан правосӧ, медым корсьны да перйыны  паськыда тӧдса мупышса озырлунъяс восьсаинысь, кор тӧдмалӧма, мый восьтысьыс — мупытшкӧсӧн вӧдитчысь, коді туяліс тайӧ мупытш участоксӧ  геология боксянь  паськыда тӧдса мупышса озырлунъяс корсьӧм да донъялӧм могысь, татчӧ оз пырны индӧм уджъяс канму контракт серти;

кыдзи сетны меставывса тӧдчанлуна мупытш участокӧн вӧдитчан правосӧ дженьыд кадколаст кежлӧ (ӧти воӧдз кежлӧ), медым юридическӧй кывкутысь (оператор) нуӧдіс уджсӧ меставывса тӧдчанлуна мупытш участок вылын, вӧдитчӧм вылӧ правосӧ кодлысь кадысь водз дугӧдӧма;

кыдзи сетны меставывса тӧдчанлуна мупытш участокъяслӧн лыддьӧгӧ пыртӧм, мый вынсьӧдӧма  Коми Республикаса олӧмӧ пӧртысь власьтлӧн уполномочитӧм  органӧн,   меставывса тӧдчанлуна мупытш участокӧн вӧдитчан правосӧ  паськыда тӧдса мупышса озырлуна куйланінъяс  корсьӧм да донъялӧм вылӧ геология боксянь туялӧм могысь.

2 статья. Меставывса тӧдчанлуна мупытш участокъясӧн вӧдитчӧны канмуса торъя разрешение (лицензия) подув серти, мый сетсьӧ мупытш йылысь Россия Федерацияса оланпастэчас серти.

Меставывса тӧдчанлуна мупытш участокъясӧн вӧдитчан пӧрадоксӧ урчитӧ Коми Республикаса олӧмӧ пӧртысь власьтлӧн уполномочитӧм  орган.

3 статья. Меставывса тӧдчанлуна мупытш участокъясӧн вӧдитчӧм вылӧ лицензия оформитан, выльысь оформитан, канмусянь пасъян да сетан  пӧрадоксӧ индӧ Коми Республикаса Веськӧдлан котыр либӧ Коми Республикаса олӧмӧ пӧртысь власьтлӧн уполномочитӧм  орган.

4 статья. Меставывса тӧдчанлуна мупытш участокъясӧн вӧдитчӧм могысь право вылӧ конкурсъяс либӧ аукционъяс нуӧдӧм йылысь, конкурснӧй либӧ аукционнӧй комиссияӧ пырысьяс да  уджаланног йылысь  решение  примитӧ да меставывса тӧдчанлуна быд мупытш участок кузя либӧ меставывса тӧдчанлуна мупытш участок группа кузя татшӧм конкурсъяс да условиеяс урчитӧ Коми Республикаса олӧмӧ пӧртысь власьтлӧн уполномочитӧм  орган.

5 статья. Паськыда тӧдса мупышса озырлун перйигӧн воштӧмъяслӧн нормативъяссӧ, кутшӧмъяс технология боксянь йитчӧмаӧсь куйланін разработайтан  схемакӧд да технологияӧн, вынсьӧдӧны Коми Республикаса Веськӧдлан котыр либӧ Коми Республикаса олӧмӧ пӧртысь власьтлӧн уполномочитӧм орган.

6 статья. Лыддьыны вынтӧмӧн:

1) «Паськыда тӧдса мупышса озырлун перйӧм могысь му пытшкӧсӧн, меставывса тӧдчанлуна мупытш участокъясӧн, а сідзжӧ Коми Республика мутасын меставывса тӧдчанлуна мупытш  стрӧйбаяс стрӧитӧм могысь меставывса тӧдчанлуна мупытш участокъясӧн вӧдитчӧм йылысь» Коми Республикалӧн 2004 во ӧшым тӧлысь 31 лунся 79-РЗ №-а Оланпас (Коми Республикаса канму власьт органъяслӧн индӧд-тшӧктӧмъяс, 2005, 5№, 3884 ст.);

2) «Паськыда тӧдса мупышса озырлун перйӧм могысь му пытшкӧсӧн, меставывса тӧдчанлуна мупытш участокъясӧн, а сідзжӧ Коми Республика мутасын меставывса тӧдчанлуна мупытш  стрӧйбаяс стрӧитӧм могысь меставывса тӧдчанлуна мупытш участокъясӧн вӧдитчӧм йылысь» Коми Республикаса Оланпаслӧн 3 статьяӧ содтӧдъяс пыртӧм йылысь»  Коми Республикалӧн 2005 во йирым тӧлысь 6 лунся 86-РЗ №-а Оланпас (Коми Республикаса канму власьт органъяслӧн индӧд-тшӧктӧмъяс, 2006, 4№, 4365 ст.);

3) «Паськыда тӧдса мупышса озырлун перйӧм могысь му пытшкӧсӧн, меставывса тӧдчанлуна мупытш участокъясӧн, а сідзжӧ Коми Республика мутасын меставывса тӧдчанлуна мупытш  стрӧйбаяс стрӧитӧм могысь меставывса тӧдчанлуна мупытш участокъясӧн вӧдитчӧм йылысь» Коми Республикаса Оланпаслӧн 3 статьяӧ содтӧд пыртӧм йылысь»  Коми Республикалӧн 2006 во йирым тӧлысь 6 лунся 77-РЗ №-а Оланпас (Коми Республикаса канму власьт органъяслӧн индӧд-тшӧктӧмъяс, 2007, 1№, 4668 ст.);

4) «Паськыда тӧдса мупышса озырлун перйӧм могысь му пытшкӧсӧн, меставывса тӧдчанлуна мупытш участокъясӧн, а сідзжӧ Коми Республика мутасын меставывса тӧдчанлуна мупытш  стрӧйбаяс стрӧитӧм могысь меставывса тӧдчанлуна мупытш участокъясӧн вӧдитчӧм йылысь» Коми Республикаса Оланпасӧ вежсьӧмъяс пыртӧм йылысь»  Коми Республикалӧн 2008 во кӧч тӧлысь 29 лунся 99-РЗ №-а Оланпас (Коми Республикаса канму власьт органъяслӧн индӧд-тшӧктӧмъяс, 2008, 9№, 422 ст.);

5) «Паськыда тӧдса мупышса озырлун перйӧм могысь му пытшкӧсӧн либӧ меставывса тӧдчанлуна мупытш участокъясӧн (сы лыдын меставывса тӧдчанлуна мупытш участокъясӧн, кутшӧмъясӧн вӧдитчӧны мупытш стрӧйбаяс стрӧитігӧн да уджӧдігӧн, мый абу йитчӧма мупытшса озырлун перйӧмкӧд) Коми Республика мутасын» Коми Республикаса Оланпаслӧн 3 статьяӧ  вежсьӧм  пыртӧм йылысь»  Коми Республикалӧн 2009 во косму тӧлысь 16 лунся 34-РЗ №-а Оланпас (Коми Республикаса канму власьт органъяслӧн индӧд-тшӧктӧмъяс, 2009, 11№, 190 ст.);

6) «Паськыда тӧдса мупышса озырлун перйӧм могысь му пытшкӧсӧн либӧ меставывса тӧдчанлуна мупытш участокъясӧн (сы лыдын меставывса тӧдчанлуна мупытш участокъясӧн, кутшӧмъясӧн вӧдитчӧны мупытш стрӧйбаяс стрӧитігӧн да уджӧдігӧн, мый абу йитчӧма мупытшса озырлун перйӧмкӧд) Коми Республика мутасын» Коми Республикаса Оланпасӧ вежсьӧмъяс  пыртӧм йылысь»  Коми Республикалӧн 2010 во рака тӧлысь 29 лунся 21-РЗ №-а Оланпас (Коми Республикаса канму власьт органъяслӧн индӧд-тшӧктӧмъяс, 2010, 10№, 190 ст.).

                 7 статья.Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун мысти. 

         Коми Республикаса Веськӧдлан котырлы вайӧдны ассьыс нормативнӧй правовӧй актъяссӧ тайӧ Оланпас серти.

Коми Республикаса Юралысь                                                                            В.М.Гайзер

Сыктывкар

2012 вося урасьӧм тӧлысь 20 лун

